
Inngangur 
 

Undanfarin tíu ár hafa vinsældir fantasía fyrir unglinga með kvenhetjur í 

aðalhlutverkum aukist til muna. Bókaflokkar eins og The Uglies (Scott Westerfeld 

2005-07), Twilight (Stephenie Meyer 2005-08), The Mortal Instruments (Cassandra 

Clare 2007-14), The Hunger Games (Suzanne Collins 2008-10), Divergent (Veronica 

Roth 2011) hafa notið vinsældir. Allir þessir bókaflokkar eiga það sameiginlegt að 

aðalpersónur þeirra eru ungar stúlkur sem feta ákveðna þroskabraut í gegnum 

sagnadálkana. Bækur úr þessum bókaflokkum hafa selst eins og heitar lummur um 

víðan völl, en sem dæmi má taka þá hefur fyrsta bókin í bókaflokknum Twilight selst í 

yfir 100 milljónum eintaka (Renfrew), höfundur bókanna í The Hunger Games 

bókaflokknum, Suzanne Collins var söluhæsti höfundur á Amazon Kindle árið 2012 

(Lewis The Hollywood Reporter) og hafa bækur hennar úr The Hunger Games 

þríleiknum selst í yfir 23 milljónum prentuðum eintaka frá útgáfu fyrstu bókarinnar. 

Margir aðdáendur bókanna hafa jafnvel skrifað eigin útgáfur byggðar á 

uppáhaldsbókum sínum og sett þær á netsíður líkt og FanFiction.net og má segja að 

saga hefur ekki náð almennilegum vinsældum nema með því að komast inná þessa 

síðu í formi aðdáendaspuna. Kvikmyndir hafa verið gefnar út sem byggja á Twilight 

og The Hunger Games bókaflokkunum sem hafa einnig slegið í gegn. Opnunarhelgi 

sína í Bandaríkjunum og víðar sankaði fyrsta kvikmyndin í The Hunger Games 

þríleiknum að sér rúmum 700 milljónum dollara og komst í 14.sæti yfir mest seldu 

kvikmyndir Bandaríkjanna Norður Ameríku frá upphafi (Collins ,,Biography“). 

 Bækur þessar eiga það allar sameiginlegt að kynna fyrir lesendahóp sínum 

sterkar kvenhetjur, konur sem ungir lesendur geta tekið sér til fyrirmyndar. 

Markaðshópurinn fyrir þessar skáldsögur er talsvert ungur og bækurnar eru oftar en 

ekki markaðssettar fyrir konur frekar en karla. Unglingar eru áhrifagjarnir og læra það 

sem fyrir þeim er haft og því er vert að rýna nánar í kvenhetjur í ákveðnum 

bókaflokkum og hvernig þær hafa áhrif á lesendur sem fyrirmyndir. Vert er að skoða 

þessi kvenhlutverk og í ritgerð þessari mun ég taka sérstaklega fyrir tvo bókaflokka, 

Twilight eftir Stephenie Meyer og The Hunger Games eftir Suzanne Collins.  

 

Bella Swan er kvenhetja bókanna Twilight eftir Stephenie Meyer og í stað þess að 

einblína eingöngu á sérstök ástarsambönd hennar við vampíruna Edward og varúlfinn 

Jacob, þótti mér samband hennar við móður sína Renée kalla sterkar á mig. Ég mun 

bera það samband við annað móður/dóttursamband, samband Katnissar Everdeen og 

móður hennar í The Hunger Games eftir Suzanne Collins, en sá bókaflokkur hefur 

einnig vakið verðskuldaða athygli og fengið að deila kastljósinu með Bellu og 

félögum. Hvor sagnadálkur hefur eina unga kvenhetju í fremsta flokki sem á í 

áhugaverðu sambandi við móður sína. Ég mun fara yfir persónusköpun kvenhetjanna, 

athuga hvernig og hvort kvenleiki þeirra hefur áhrif á hetjulund þeirra, hvernig tilvera 

þeirra er skilyrt og sköpuð af tengslum þeirra við fjölskyldu, sér í lagi við mæður 

þeirra og við karlmennina í lífi sínu. Við greiningu mína mun ég sérstaklega styðjast 

við kenningar Adrienne Rich, Marianne Hirsch, Hilary S.Crew, en þær hafa allar á 

sinn hátt fjallað um það hvernig sambönd mæðra og dætra eru túlkuð í skáldskap 

kvenna og hvernig konur eru hetjugerðar í bókmenntum. 

En ekki er einungis þörf á að rýna í kvenhetjur bókmenntanna í gegnum 

bókmenntafræðinga, heldur er einnig vert að skoða þær með augum heimspekinnar og 

ber þá að nefna tvö stór nöfn í femínískum fræðum. Simone de Beauvoir hefur haft 

mikil áhrif í baráttunni um réttindi kvenna í gegnum tíðina. Hún opnaði umræður um 

kúgun kvenna og hvernig þær geta brotist undan oki karlmannsins. Hélène Cixous er 

einnig þekkt fyrir skrif sín um konur og er hún hvað þekktust fyrir að hvetja konur til 

að skrifa konur. Í þessari ritgerð mun ég fjalla um konur sem skrifa um konur sem eru 

hetjur verkanna. Þessir kvenhöfundar, Meyer og Collins, hafa slitið sig undan snöru 

þagnarinnar og staðfest það að konur geti verið í öðrum hlutverkum en í þeim 

hljóðlátu. Þær hafa öðlast rödd og miðla henni hér í gegnum bókmenntaverk sín 

(Cixous 262). 

Mæður og dætur í bókmenntum 

Franski femíníski heimspekingurinn Simone de Beauvoir hefur haft mikil áhrif á 

kvennahreyfingar heimsins og er verk hennar The Second Sex grundvallarverk 

femínískrar heimspeki. Í því verki greinir hún kynin og hvaða sérstöðu konan hefur 

og þrátt fyrir háan aldur verksins er hægt að tengja það við efnið í ritgerðinni. De 

Beauvoir ræðir um stöðu kvenna og hvernig hún hefur breyst í gegnum tíðina, í hinum 

karllæga heimi: 
For the young girl, erotic transcendence consists in becoming prey in order to gain 
her ends.  She becomes an object, and she sees herself as object; [...] (337) 
 

De Beauvoir gagnrýnir gamaldags kynhlutverk og ræðir það hvernig konan er 

hlutgerð og hvernig konan sjálf hlutgerir sjálfa sig í von um að öðlast viðurkenningu 

og ná fram óskum sínum. Í verkinu talar de Beauvoir um uppeldi kvenna og lýsir því 

hvernig dóttir leitist við það að slíta hinn ósýnilega naflastreng sem tengir hana við 

móður sína, þrátt fyrir að leiðir hennar liggur aftur til móður sinnar á fullorðinsárum 

(de Beauvoir 297). Aðrir bókmenntafræðingar hafa síðustu áratugina reynt að greina 

sambönd mæðra og dætra í bókmenntum, og má þar sérstaklega nefna Adrienne Rich, 

Marianne Hirsch og Hilary S. Crew. 

Ljóðskáldið og hugmyndafræðingurinn Adrienne Rich hefur í bók sinni, Of 

Woman Born: Motherhood as Experience and Institution, vakið athygli á 

móðureðlinu og hvernig það hefur áhrif á sambönd mæðra og dætra. Rich talar um 

samband sitt við móður sína, en hún var reið móður sinni fyrir ákveðnum þáttum 

varðandi uppeldi sitt. Reiðin hennar breyttist þegar skilningur hennar á aðstæðum 

móður sinnar hefur óx, og ummyndaðist úr reiði gagnvart móðurinni yfir í reiði fyrir 

hennar hönd. En svo ummyndast þessi reiði aftur í reiðina gagnvart móðurinni þar 

sem reiði barnsins muni aldrei fullkomlega hreinsast (Rich 224). Rich kynnir einnig 

til leiks mæðrafóbíu (e.matrophobia) (Rich 235), en þetta hugtak vísar til þess þegar 

dóttir er ekki beint hrædd við móður sína heldur hrædd við að verða að móður sinni. 

Rich talar um það hvernig dætur hafa upplifað mæður sínar í erfiðum aðstæðum og 

það hvernig sum börn hafa verið afmæðruð (e.unmothered) í vissum skilningi: 

[...] if a mother had deserted us, [...] because life had driven her into [...] chronic 
depression or madness, [...] whatever our rational forgiveness, whatever the 
individual mother’s love and strength, the child in us, the small female who grew up 
in a male-controlled world, still feels, at moments, wildly unmothered. (Rich 225)  
 



 
	  

 
 

8 

Rich heldur því fram að tilhneigingar dótturinnar sem hefur verið afmæðruð, knýja 

hana til að leita að móðurinni allt sitt líf. Hún talar um það að konur sem finna fyrir 

móðurleysi leiti að staðgengli allar götur eftir afmæðrunina og sækjast jafnvel eftir 

þeim í karlmönnum (Rich 242-243). Rich veltir því einnig fyrir sér hvað felist í því að 

vera barnlaus móðir og hvort það tengist því í hvaða ástandi móðirin er. Þannig ræðir 

hún móðurhlutverkið og móðureðlið og hvernig þau geta brotist í gegn í ákveðnum 

myndum:  

But is a woman who bore a baby she could not keep a ‘childless’ woman? [...] What 
makes us mothers? [...] What of the woman who, as the eldest girl in a large faimly, 
has practically raised her younger sisters and brothers, and then has entered a 
convent? [...] Throughout recorded history the ‘childless’ woman has been regarded 
(with certain specific exceptions, such as the cloistered nun or the temple virgin) as a 
failed woman, unable to speak for the rest of her sex, and omitted from the 
hypocritical and palliative reverence accorded the mother. (Rich 251) 
 

Rich opnar umræðuna um móðurhlutverkið og hvernig það hefur áhrif á uppeldi 

dóttur. Hún greinir afmæðrun og barnleysi mæðra á sinn hátt og veltir fyrir sér hvað 

það þýði fyrir ungar konur sem munu ganga inn í fullorðinsheim kvenna. 

Rúmenski bókmenntafræðingurinn Marianne Hirsch tekur annan vinkil á 

afmæðrun. Í grein sinni, ,,Mothers and Daughters“, fjallar hún um 

unglingabókmenntir og tengsl kvenhetjanna við mæður sínar, þessi sterku og seigu 

fjölskyldubönd sem einkenna kvennasambönd. Hún bendir á hve mikilvægt það sé 

fyrir bókmenntafræðinga og gagnrýnendur að einbeita sér betur að samböndum 

kvenna í bókmenntum, í stað þess að greina kvenhetjur skáldsagna í tómarúmi. 

Systrasambönd, vinkonusambönd og kvennasamfélög tengjast öll, og jafnvel byggja 

sum á, þessi tengsl mæðra og dætra (Hirsch 218). Hirsch gaf út bókina The 

Mother/Daughter Plot þar sem hún fjallar frekar um þessi mæðra/dætratengsl. 
Maternal absence and silence, they argue, rob the heroine of important role models 
for her development, of the matriarchal power which could facilitate her own growth 
into womanhood. To forget the past is to ignore a matriarchal heritage that would 
enable the heroine to find her own “distinctive female power”. The assumption is that 
even within patriarchy, women can be powerful if connected with each other. (Hirsch 
44) 
 

Hirsch ræðir nauðsyn þess að kvenhetjan finni styrk sinn í tengslum við aðrar konur 

og leggur áherslu á hversu slæmt það er þegar móðirin er fjarlægð úr textum 

bókmennta, sem er í sjálfu sér nokkurs konar afmæðrun. Fjarlægð og þöggun mæðra 

rænir hetjuna mikilvægri fyrirmynd. Á sama tíma vill Hirsch meina að mikilvægt sé 

fyrir kvenhetjuna að slíta sjálfa sig frá móðurinni, til að öðlast sitt eigið sjálf í 

fullorðinsheim kvenna (e. womanhood) og ekki vera bendluð við móðurlega þöggun 

(Hirsch 44-45). 

Hilary S. Crew er bókmenntafræðingur og hefur hún einnig túlkað afmæðrun í 

verkum sínum á sinn máta. Í bók sinni Is It Really Mommie Dearest? greinir Hilary S. 

Crew móður/dóttursambönd í bókmenntum, en einnig hefur hún skrifað fjölda greina 

sem tengjast því efni. Crew greinir unglingabókmenntir útfrá fræðilegum grunni og 

verður stuðst við verk hennar sem slík. Crew kemst að þeirri niðurstöðu að það er 

algengt að í skáldsögum um unglingsstúlkur tali dæturnar alltaf um mæður sínar: 
This, in fact, is exactly what teenage daughters do in daughter-mother stories in adult 
novels. They talk and talk about their mothers. While a mother’s voice may be heard 
through reported speech or through her narrated voice, the mother is not a narrating 
agent in that she does not take up a subject position (an “I” position) in the majority 
of [...] young adult novels [...]. (Crew 2000, 23) 
 

Þar sem lesandi hefur takmarkaðan aðgang að innstu hugsunum mæðranna og þá 

aðallega í gegnum það hvað dæturnar hugsa gefur að skilja að lesandi samsamar sig 

dætrunum (Crew 2000, 16-17). Crew vill meina að brottrekstur móðurinnar frá dóttur 

sé hennar þöggun móðurinnar sem leiðir að afmæðrun dótturinnar: 
The physical removal of the mother from her daughter and other children – silenced, tied, 
and powerless in a straitjacket – is perhaps a nadir of the representation of the silenced, 
negated, and powerless mother in the texts of these novels. (Crew 2000, 25) 
 

Í greininni ,,The Making of a Heroine“, fjallar Crew um hetjudáðir kvenna í 

bókmenntum fyrri tíma. Þar bendir Crew á tilhneigingar ungs fólks til að sækja sér 

hetjulegar fyrirmyndir í eldri bókmenntum og hvetur til þess að bókmenntafræðingar 

velti sér meira fyrir kvenpersónum og hvernig þær eru dregnar upp sem hetjur (Crew 

1-2).  

Rich, Hirsch og Crew ræða allar á sinn hátt afmæðrun og þöggun móðurinnar í 

bókmenntatextum. Þær benda á mikilvægi þess að kvenhetjan geti stuðst við 

móðurina sem fyrirmynd og velt fyrir sér hvernig samband mæðra og dætra er birt í 

bókmenntaverkum. Túlkun þeirra byggist á þeim grundvallarskilningi að vert sé að 

rannsaka hvernig konur eru skrifaðar í bókmenntaverkum, hvernig konur eru tílkaðar í 

menningunni. Bókmenntafræðingurinn Hélène Cixous hefur skrifað mikið um skrif 

hvenna, og er hvað þekktust fyrir að kynna hugtakið écriture féminine, eða kvenleg 

skrif.  

Í grein sinni ,,The Laugh of the Medusa“, sem kom út árið 1975 athugar 

Cixous kvennaskrif og það hvernig feminísk skrif geta lagt áherslu á tengsl móður og 

dóttur. Cixous heldur því fram að konur séu aldrei langt frá móðurinni í sjálfri sér: 

Even if phallic mystification has generally contaminated good relationships, a woman 
is never far from “mother” (I mean outside her role functions; the “mother” as 
nonname and as source of goods). There is always within her at least a little of that 
good mother’s milk. She writes in white ink. (Cixous 263) 

 
Cixous greinir skrif kvenna á líkamlegan máta. Hún njörfar kvennaskrifin við líkama 

kvenna og ræðir um líkamleg tengsl dóttur við móður í gegnum móðurmjólkina sem 

umhverfist í blekið í penna kvenrithöfundarins. Cixous vill meina að þessi tengsl geti 

brotist í gegn í textum skrifuðum af konum um konur og að það sé leið kvenna til að 

færa líkama sína inn í textann og þannig sameinast aftur líkama sínum og öðlast vald 

yfir honum, vald sem hafði áður verið tekið af þeim. 

Woman must write her self: must write about women and bring women to writing, 
from which they have been driven away as violently as from their own bodies – for 
the same reasons, by the same law, with the same fatal goal. Woman must put herself 
into the text – as into the world and into history – by her own movement. (Cixous 
257) 

 
Cixous bendir á mikilvægi þess að konur skrifi um konur. Hún neglir niður hvað kona 

er og hvetur konur til að skrifa konur og brjótast þannig undan líkamlegu oki 

fallussins.  

Í þessari ritgerð mun ég velta fyrir mér tveimur kvenpersónum, Bellu Swan og 

Katniss Everdeen, skrifuðum af tveimur kvenrithöfundum, Stephenie Meyer og 

Suzanne Collins. Ég mun velta fyrir mér hvernig hetjulund þeirra er skilgreind af 

höfundum sínum, og hvernig tengsl þeirra við fjölskyldu, ástvini og mæður hafa áhrif 

á þroskaför söguhetjanna. Bæði Bella og Katniss eru aðalsöguhetjur skáldsagnaflokka 

sinna, en hetjulund þeirra er gjörólík, Bella finnur hetjulund sína með því að gefa sig 

undir fornfáleg kynhlutverk, á meðan Katniss brýst undan hugmyndum samfélags síns 

um hlutverk kvenna. 

 

Bella Swan : að finna hetjulundina í fornfálegum 
kynhlutverkum 

Einhver vinsælasti bókaflokkur 21.aldarinnar er án efa Twilight eftir Stephenie 

Meyer, þar sem ástir og sambönd unglinga eru ávallt í forgrunni. Ástarsaga þessi er 

einhver sú eftirsóttasta sem gefin hefur verið út á prenti og eru konur á öllum aldri 

meðal aðdáenda hennar. Bækurnar innan sagnadálksins eru fjórar talsins, Twilight 

(2005), New Moon (2006), Eclipse (2007) og Breaking Dawn (2008) og hafa 

vinsældir þeirra tröllaukist frá útkomu fyrstu bókarinnar. Árið 2010 höfðu bækurnar 

verið þýddar yfir á 39 tungumál (Pomerantz 2010) og allar hafa þær verið þýddar yfir 

á íslensku af Magneu J. Matthíasdóttur og komu þær út sem Ljósaskipti (2008), Nýtt 

tungl (2009), Myrkvun (2010) og Dögun (2011). Bókaflokkurinn hefur verið 

kvikmyndaður við mikinn fögnuð aðdáenda og aukið vinsældir á sögunum en 

kvikmyndirnar hafa halað inn yfir 3,3 milljarðir dala um heim allan (Renfrew 2013).  

Hetja sagnadálksins er Bella Swan sem flytur til föður síns Charlie, lögreglustjóra 

í Forks í Washington-fylki, smábæ nokkrum fyrir utan Seattle. Stöðug súld liggur yfir 

bænum og sést nær aldrei til sólar en það gefur að skilja að það vekji nokkra undrun 

meðal foreldra Bellu að hún skuli vilja búa þar. Þar verður hún ástfangin af 

vampírunni Edward Cullen og fyllir hann hug hennar allan og glætir annars 

tilbrigðarlausu líf hennar ljósi. Hún fellur einnig, en þó ekki jafn djúpt, fyrir Jacobi 

vini sínum sem er varúlfur, en þessi ástarþríhyrningur er aðalviðfangsefni bókanna.  

Samband Edwards og Bellu er mikil rússíbanareið, en þau hætta saman í annarri 

bókinni New Moon og reynir Jacob þá að vinna ástir Bellu. Þegar Edward kemur aftur 

í þriðju bókinni, Eclipse, er Bella ekki lengi að taka aftur við honum við lítinn fögnuð 

Charlie og Jacobs. Nær öll þriðja bókin fer í það að lýsa því þegar Bella giftist 

Edwardi, en þessi lengd umfjöllunar dregur skýrt fram hve mikilvægur þáttur 

brúðkaupið og brúðkaupsferðin eru í lífi Bellu. Bella hefur aðeins eitt takmark í lífinu: 

hún vill giftast Edwardi, eignast barn og breytast í vampíru. Hún nær markmiðum 

sínum eftir miklar svaðilfarir, hún giftist Edwardi, elur honum barn, deyr og breytist í 

vampíru. 

Í takti við vinsældir Bellu, Edwards og Jacobs hafa einnig heyrst í háværum 

gagnrýnisröddum sem telja Bellu vera gamaldags söguhetju sem heyrir fortíðinni til 

(Pollitt 2012, Fanpop 2010). Ef til vill væri hægt væri að kalla Bellu ,,konu 

gærdagsins“, sem Hélène Cixous skrifaði um í grein sinni ,,The Laugh of the 

Medusa“: 
The woman who still allows herself to be threatened by the big dick, who’s still 
impressed by the commotion of the phallic stance, who still leads a loyal master to the 
beat of the drum: that’s the woman of yesterday. (Cixous 273) 

Öll orka og dýpsta þrá Bellu beinist að Edwardi. Bella hlýðir honum sem best hún 

getur, hún er trygg honum og leyfir honum að taka ákvarðanir fyrir sig. Bella er því 

kona sem lítur til kynhlutverka gærdagsins fremur en morgundagsins. Þó er hlýðni 

hennar yfirborðskennd. Hún gegnir karlmönnunum svo lengi sem það hafi ekki áhrif á 

lokaútkomu hennar og drauma hennar. Þessi hlýðni Bellu við 

gamaldagssamfélagsgildi endurspeglast í hlýðni hennar við föður sinn. 

Bella flytur til Forks fyrst og fremst því henni finnst móðir sín ekki þarfnast 

sín lengur og að henni ber skylda til að sjá um föður sinn Charlie. Hún fer strax 

óumbeðin að sjá um öll heimilisstörf; þvo þvott, þrífa allt húsið og ganga frá og hún 

otar að föður sínum bjór meðan hún kemur honum fyrir framan sjónvarpið til að horfa 

á íþróttir, hvort sem það er eftir vinnudag hjá honum eða eftir langa veiðiferð. 

 Skáldsagan kynnir fyrir lesandanum gamaldags hugmyndir þar sem 

kvenhetjan er í aðalhlutverki og sýnir hæfni sína í því að sjá um aðra, sem vísar til 

staðlaðra kynjahugmynda. Í skáldsögunni er nánast algert afturhvarf til þess tíma 

þegar konur fengu ekki að taka þátt í hinum almenna vinnumarkaði heldur sáu um 

mann sinn, börn og heimili. Kynnir Stephenie Meyer hér fyrir lesendum sínum 

afskaplega fornfálega hugmynd um hlutverk kvenna inni á heimilum. Bella sem 

kvenhetja er skilgreind út frá öðrum forsendum sem gerir hana þó ekki að síðri 

kvenhetju en Katniss Everdeen í The Hunger Games, og er alveg jafnflókin. Bella 

finnur hetjulundina með því að sjá um heimili og annast foreldra sína og breytist 

þannig í hetju hversdagsins.  

Meyer stillir fjölskyldulífi upp í gamaldags kynbundna stereótýpu, konan á að 

þrífa og sjá um manninn á heimilinu og karlinn á að sitja og láta sjá um sig. Mikil 

áhersla er lögð á það að Bella sé afskaplega vel til þess fallin að sjá um umönnun 

foreldra sinna, en hún tekur við heimilisbókhaldi móður sinnar ung að aldri. 
My mom looks like me, except with short hair and laugh lines. I felt a spasm of panic 
as I stared at her wide, childlike eyes. How could I leave my loving, erratic, 
harebrained mother to fend for herself? Of course she had Phil now, so the bills 
would probably get paid, there would be food in the refrigerator, gas in her car, and 
someone to call when she got lost, but still... (Twilight 4). 
 

Í skáldsögunni er fjölskylduhlutverkunum snúið við, en í nútímasamfélagi telst 

umönnun Bellu venjulega vera hlutverk foreldranna fremur en barnanna. 

Samfélagslegu gildin sem Meyer kynnir í Twilight eru því afskaplega frábrugðin því 

sem ungar konur í nútímasamfélagi eiga að venjast, þar sem konur eru sjálfstæðar og 

hafa tækifæri til þess að fylgja starfsframa sínum eftir. 

Það má segja að starfsferill Bellu sé innan heimilisins og það er líkt og Bella 

líti á sjálfa sig sem einhvers konar umönnunarmanneskju foreldra sinna. Þegar móðir 

hennar, Renée, var ógift þá var það skylda Bellu að ,,sjá um“ hana, en nú þegar Renée 

hefur fundið sér eiginmann sem getur tekið við umönnun hennar, þá er það skylda 

hennar að sjá um föður sinn. Meyer leggur mikla áherslu á algert hjálparleysi föðurins 

á heimilinu. Hann getur ekki fyrir sitt litla líf eldað ofan í sig eitthvað annað en egg og 

beikon (Twilight 16), en hann kann ekki einu sinni á örbylgjuofninn sem ætti að vera 

lífsnauðsynlegur á hverju piparsveinsheimili þar sem mikið er um upphitun á 

tilbúnum mat og afgöngum (Eclipse 5).  
Last night I’d discovered that Charlie couldn’t cook much besides fried eggs and 
bacon. So I requested that I be assighed kitcen detail for the duration of my stay. He 
was willing enough to hand over to the keys to the banquet hall. (Twilight 16-17) 
 

Bella krefst þess að öll eldamennskan sé á hennar sviði og sér einnig um þvott og 

annan þrifnað á heimilinu. Í skáldsögunni er ýjað að því að faðir Bellu hafi ekki getað 

bjargað sér fyllilega án hennar áður en hún flutti inná heimili hans. 

Bella er söguhetja sem myndi sóma sér vel í skáldsögum átjándu aldarinnar, 

hin fullkomna húsfreyja uppá gamla mátann, og móðir hennar hefur jafnvel orð á því 

að hún hafi gamla sál (Breaking Dawn 16). Bella þrífur, þvær, eldar og er mjög 

dugleg í námi, hún stendur með manninum sem hún elskar en þegar kemur að stórum 

ákvörðunum hvað varðar líf hennar, á hún það til að vera þrjósk og hlusta ekki á 

ráðlegginga karlmannanna í lífi sínu. Charlie og Edward gera margar tilraunir til að 

stjórna henni og taka ákvarðanir fyrir hana, og svo lengi sem það raskar ekki 

framtíðarplönum hennar, tekur hún við leiðsögn þeirra. Edward er sérstaklega gjarn á 

að taka ákvarðanir fyrir hana þar sem hann er á þeirri skoðun að hún þekki ekki sjálfa 

sig og möguleika sína til náms (Eclipse 225). Þrátt fyrir að vera góður námsmaður og 

að hljóta inngöngu í góða skóla, þá hafnar hún ráðleggingum Edwards og velur skóla í 

Alaska til að uppfylla draum sinn um að vera með Edwardi um alla eilífð. Bella er 

þver, stendur fast á sínu og finnur hetjulundina í húsmæðrahlutverkinu. 

Bella er dugleg húsmóðir, undirgefin og ábyrgðarfull dóttir og virðist því 

fullkomið efni í eiginkonu. Hún leitast við að fá samþykki karlmannanna fyrir flestu 

sem hún gerir; hún bíður eftir leyfi föður til að fá að umgangast Edward og leitast eftir 

samþykki Edwards að fá að eyða tíma með Jacob. Jafnvel Jacob leyfist að hafa 

skoðanir á því hvað Bella gerir, og hefur hann sterkar skoðanir á ástarlífi hennar, á 

vali Bellu á Edward sem kærasta. Þrátt fyrir að Bella virðist ekki eiga fulla stjórn á 

líkama sínum og lífi og að lesandi fái það á tilfinninguna að hún leyfi því jafnvel að 

viðgangast, þá er hún þrjósk. Þegar karlmennirnir í lífi hennar reyna að stjórna henni 

berst hún á móti, en þó aðeins ef stjórnsemi þeirra virðist ætla að koma í veg fyrir að 

hún nái að uppfylla drauma sína, að giftast Edwardi og vera með honum til 

eilífðarnóns. 

Heimur Bellu er karllægur og virðist hún eiga lítið sameiginlegt með stelpum 

á sínum aldri, og hún umgengst þær lítið. Í fyrstu bókinni, Twilight, vingast Bella við 

bekkjarfélaga sína og tekur þátt í einstaka viðburðum í félagsskap þeirra, en eftir að 

hún tekur saman við Edward, virðast þessir vinir hverfa af áhugasviði hennar og allt 

sem tengist Edwardi, Jacobi og Charlie eiga alla hennar athygli. Þegar hún er heima 

hjá sér er hún undir vökulu augnaráði föður síns, þegar hún heimsækir vin sinn Jacob 

eru þau yfirleitt ein með hvort öðru eða þá í strákavinahópi Jacobs, og þegar hún er 

með Edwardi er hún nær eingöngu í hans félagsskap, og sjaldan með konunum í 

fjölskyldu hans.  

Allir karlmennirnir í lífi Bellu finna fyrir þá þörf að stjórna henni. Charlie 

reynir að stjórna Bellu og gerir tilkall til hennar, kannski sá eini sem hefur rétt á því 

þar sem hann er faðir hennar og hún býr enn hjá honum. Lesandinn fær svo örlitla 

innsýn í hvert álit Bellu er á föður sínum þegar hún lýsir yfir áhyggjum sínum á því 

hversu erfitt hljóti að vera faðir ungrar stúlku. Hún þykist vita það að Charlie hræðist 

þann dag sem hún eignist kærasta en kvíði einnig fyrir því að hún eignist aldrei 

kærasta, því hver ætti þá að sjá um hana að hans tíma loknum? 
I sympathized with him. It must be a hard thing, to be a father; living in fear that your 
daughter would meet a boy she liked, but also having to worry if she didn’t. How 
ghastly it would be, I thought, shuddering, if Charlie had even the slightist inkling of 
exactly what I did like. (Twilight 223)  
 

Fullljóst er hvers vegna Bella lítur þannig augum á lífið og hví hún leitast við að fá 

samþykki karlmannanna í lífi sínu og hvernig hún æfir sig með húsverkum til þess að 

verða hin fullkomna eiginkona. Hún gengur inn í gamaldags kynjahlutverk þar sem 

karlmaðurinn sér fyrir konunni og annast um hana en konan sér um karlmanninn á 

heimilinu. Þetta samþykki Bellu á gamaldags kynhlutverkum sést glögglega þegar 

hún tekur yfir öll heimilisstörf á heimili hennar og föður síns. 

Edward vill stjórna Bellu undir því yfirskini að hann vilji vernda hana og vill 

hann helst ekki sleppa henni úr augsýn sinni. Áður en þau verða par, klifrar hann 

gegnum svefnherbergisglugga Bellu hverja nótt og fylgist með henni sofa.  

“You spied on me?” [...] I was flattered. [...] “How often did you come here?” “I 
come here almost every night. [...] You’re interesting when you sleep.” He spoke 
matter-of-factly. (Twilight 251) 
 

Í fjarvist sinni í Eclipse kemur Edward í veg fyrir það að Bella heimsæki Jacob og 

gengur jafnvel það langt að láta systur sína, Alice, nema hana á brott svo hún geti ekki 

hitt Jacob (Eclipse 144-145).  

Jacob fordæmir þessa stjórnsemi Edwards og líkir sambandi Bellu og Edwards 

við ofbeldisfullt samband: ,,Is he your warden, now, too? You know, I saw this story 

on the news last week, about controlling, abusive teenage relationships and –“ 

(Eclipse 224). Viðbrögð Bellu við þessari athugasemd Jacobs eru lýsandi fyrir sýn 

hennar á samband sitt við Edward. Hún grípur fram í fyrir Jacobi og virðist meðvituð 

um hvernig Jacob ætlar að ljúka við setninguna. Bella elskar Jacob en ber systraást til 

hans og sér hann aldrei sem annað en bróðurímynd. Hún lifir í afneitun um hvernig 

samband hennar og Edwards er, sem fellur ekki í góðan jarðveg hjá Jacobi. Jacob 

reynir að koma henni í vandræði hjá Charlie með því að uppljóstra því að hún hefur 

verið að leika áhættuleiki með mótorhjól og endar það með því að faðir hennar setur á 

hana útgöngubann. Þrátt fyrir þessi svik getur Bella ekki reiðst Jacobi. Bella leyfir 

öllum karlmönnunum að valta yfir sig með orðum. Hún leyfir Charlie að nota 

föðurvaldið með því að leggja á hana útgöngubann, hún virðir athugasemdir Jacobs 

algjörlega að vettugi og það kemst ekkert annað að hjá henni en nærvera Edwards. 

Samband Bellu og Edwards er mjög undarlegt ástarsamband en þau taka 

saman eftir að hafa skipst á orðum í örfá skipti. Samband þeirra er ekki hollt í fyrstu 

bók bókaflokksins. Bella lærir og Edward horfir á hana læra. Edward er heltekinn af 

henni og fylgist stöðugt með henni, en hann reynist vera fyrirmyndar elltihrellir (e. 

stalker) þar sem hann þarf ekki að sofa (Twilight 151). Lesandi getur jafnvel velt því 

fyrir sér hvort Jacob hafi rétt fyrir sér um samband þeirra. Samband Bellu og Edwards 

er kaldhranalegt og í skáldsögunni er lögð áhersla á að Edward eigi erfitt með að 

hemja sig vegna þorsta hans í blóð Bellu og þess vegna sé erfitt að þau kúri og 

kyssist. Hann er einnig kaldur eins og lík viðkomu og því erfitt að ímynda sér að það 

hitni oft í kolunum. Bella er heilluð af útliti Edward og hann er heillaður af þeirri 

staðreynd að hann á í erfiðleikum með að halda sér frá því að rífa hana á hol. 

Samband Bellu og Edwards er í raun stórhættulegt fyrir Bellu. Edward hefur 

fullkomna stjórn yfir henni og Bella fylgir honum eftir í sakleysi sínu, viss um að 

enginn geti elskað jafnheitt og þau elski hvort annað. Edward er fyrsta ástin hennar en 

allsendis er óvíst hvort hún sé fyrsta ástin hans. Bella stendur aðeins upp í hárinu á 

föður sínum þegar viðkemur Edwardi, og Bella lendir aðeins í lífshættu þegar Edward 

á í hlut. Skáldsögurnar eru byggðar upp til að leggja áherslu á hve háð Bella er 

Edwardi. Bækurnar stökkva jafnvel yfir mánuði í söguþræðinum til að sýna hversu 

erfitt skap hennar er þegar Edward fer frá henni, sagan er ekki þess virði til að segja 

þegar Edward er ekki til staðar: ,,The waves of pain that had only lapped at me before 

now reared high up and washed over my head, pulling me under.  I did not resurface.“ 

(New Moon 83-90). Eftir nokkurra mánaða sálarkvöl og augsýnilegt þunglyndi fer 

hún jafnvel að stunda áhættuleiki sem eru lífshættulegir. Bella er hættulega háð 

Edwardi og tekur ekki gleði sýna á ný fyrr en hann snýr aftur til hennar. 

En þrátt fyrir allt það sem Edward lætur yfir Bellu ganga er hún meira en 

tilbúin að taka aftur við honum. Hún virðist ekki sjá hversu illa hann fór með hana og 

skiptir fólkinu í kringum sig niður í tvo flokka, (good vs. evil) eftir því hvort það 

samþykki Edward eða ekki og eftir því hvort það hefur fyrirgefið henni fyrir að ganga 

af göflunum eða ekki (Eclipse 11). Hún reynir jafnvel að vera reið útí hann og veit að 

þannig á henni að líða en gefst upp og hleypir honum inn. 
I stamped my way up the stairs, and went straight to my window. I shoved the metal 
frame roughly – it crashed shut and the glass trembled. I stared at the shivering black 
glass for a long moment, until it was still. Then I sighed, and opened the window as 
wide as it would go. (Eclipse 64) 
  

Bella sýnir pirring og það gæti hugsast að hún reiðist yfir því að vera svo háð 

Edwardi, en þar sem hann er lykillinn að hamingju hennar og þrá hennar til að verða 

að vampíru, gefur hún undan. 

Charlie líst ekki á samband þeirra Bellu og Edwards og er pirraður yfir því 

hversu háð Bella er kærasta sínum. Charlie á erfitt með að takast á við þunglyndi 

hennar og bendir henni á að hún sé ekki að takast á við slit hennar og Edwards nógu 

vel (New Moon 96). Honum líst illa á Edward frá upphafi, og eftir brottför Edwards á 

Charlie erfitt með að taka hann í sátt, sem kemur alls ekki á óvart. Hann bendir Bellu 

á hve fáránleg hegðun hennar er og er ekki sáttur með hversu fljót hún er að fyrirgefa 

Edwardi. 

Bella virðist ekki alls kostar á sama máli um Edward og allir aðrir í kringum 

hana. Þrátt fyrir að vera meðvituð um að þurfa að vera reið útí hann, gefst hún alltaf 

upp. Hún tekur við honum, sama hvað hann gerir henni eins og til dæmis það þegar 

hann bannar henni að hitta vini sína (Eclipse 32, 51). Það mætti ætla að hún geti ekki 

staðið upp í hárinu á kærastanum og leyfi honum án mótmæla að gera hvað sem er á 

sinn hlut. En hugsanlega er erfitt fyrir Bellu að slá hendi móti setningum sem vella 

upp úr blóðþyrstu vampírunni, ástarjátningum líkt og: ,,I’ll be back so soon you won’t 

have time to miss me. Look after my heart – I’ve left it with you“ (Eclipse 95). Bella 

elskar Edward þrátt fyrir mótbárur annarra. 

 

Kvenhetja sem veit hvað hún vill 

Bella sækist eftir því að vera við hlið Ewdards til eilífðarnóns og til þess að geta það, 

þarf hún að breytast í vampíru líkt og Edward og öll fjölskylda hans. Það er auðvelt að 

segja að ástæðan fyrir þessari þrá hennar til að stíga yfir eðlismörk manna og vampíra, 

sé sú að hún elski Edward svo mikið og er það mjög rómantísk hugmynd. Lesendur 

geta einnig túlkað þessa þrá Bellu til að verða að vampíru sem mun sjálfselskari. Bella 

öðlast miklu meira en bara eilíft líf þegar hún verður vampíra. Bella verður ægifögur, 

húð hennar glitrar í sjólskininu, hún verður sneggri en hraðasta dýr jarðar og skynjar 

heiminn á nýjan máta. Bella fær krafta ofurhetju við umbreytinguna og í augum Bellu 

er Edward hin fullkomna ofurhetja, hetjan sín. En Meyer leggur áherslu á að þessir 

kraftar og fegurð séu ekki ástæða Bellu til að verða vampíra. Hún verður ekki vampíra 

fyrr en hún verður móðir sjálf og vegna flókins sambands hennar við móður sína, fær 

Bella enga aðstoð frá móður sinni  þegar hún sjálf verður móðir.  

Bella lifir lífi sínu með það í huga að vera alls ekki eins og móðir sín og getur 

lesandi gert ráð fyrir því að hún vilji ekki að samband sitt við dóttur sína verði eins: 

,,I’d never thought to see the mother-daughter bond reversed between us, the way it 

had always been for Renée and me“ (Breaking Dawn 569). Dóttir Bellu tekur við 

hlutverki hennar líkt og Bella tók við hlutverki móður sinnar. Vert er að vekja athygli 

á nafni dótturinnar, Renéesme. Nafnið er samblanda af tveimur mæðrum og er 

Réneesme þannig dæmd til að sinna móðurhlutverkinu gagnvart móður sinni Bellu, 

líkt og Bella sem sá um móður sína Renée.  

Bella er þó ólík móður sinni og leitast við því að halda því þannig, sem má 

greina sem ,,mæðrafóbíu“ Adrienne Rich (Rich 235). Fellur Bella líkt og flís við rass í 

greiningu Rich á mæðrafóbíu, þar sem Bella vill alls ekki verða eins og móðir sín. 

Hræðsla Bellu um að verða eins og móðir sín má tengja við það að hún leiti í raun að 

hinni fullkominni fjölskyldueiningu. Bella talar um erfiðleikana sem fylgdu í kjölfar 

skilnaðs foreldra sinna, þar sem hún var keyrð milli heimila og hvernig það kallaði 

fram blendnar tilfinningar (Eclipse 235). Hún er skilnaðarbarn og vill ekki 

endurupplifa þá brotnu fjölskylduheild í þeirri framtíð sem hún ætlar sér að byggja 

með Edwardi. Hér tekur hún móður sína alls ekki til fyrirmyndar og getur lesandi gert 

sér í hugarlund að Bella kenni móður sinni um skilnaðinn, en það var hún sem yfirgaf 

Charlie. Bella tengir mistök móður sinnar við skort hennar á kvenlegri hæfni til að 

reka heimili, og gerir hún allt sem í valdi sínu stendur til að fullkomna þá list í sjálfri 

sér. Hún þjálfar sig upp til þess að verða hin fullkomna húsmóðir og eiginkona og 

æfir sig á foreldrum sínum og heimilum þeirra til að sýna sjálfri sér og öðrum að hún 

geti rekið heimili þegar kemur loks að henni. Bella er allsendis ólík móður sinni þar 

sem eiginleikar hennar eru þvert á eiginleika Renée. 

Móðir Bellu leikur lítið hlutverk í skáldsögunni og lífi Bellu. Renée er meira 

en minna fjarverandi allar sögurnar og eru tölvubréfasamskipti milli hennar og dóttur 

sinnar nær eina sönnunin fyrir tilvist hennar. Í augum Bellu virðist móðir hennar ekki 

geta séð um sig sjálf og hefur hún mikið álit á hæfni sinni til að annast hana. Hún lýsir 

yfir áhyggjum sínum á því að nýi eiginmaður Renée, Phil, sé ekki að standa sig í 

stykkinu í því að sjá um Renée (Eclipse 45). Bella talar oft um kjánaskap móður 

sinnar og er stolt af því að vera sú skynsama og þroskaða og þegar Edward nýtir 

vampíruhæfileika sína í að lesa hugsanir, útskýrir hann fyrir Bellu að Renée sé með 

barnslegan huga (Eclipse 66). Edward staðfestir þarmeð skoðanir Bellu á móður sinni, 

en hún notar lýsingar eins og ,,her wide, childlike eyes“, ,,erratic“, ,,harebrained“ og 

,,scatterbrained Renée“,  og virðist vera meðvituð um yfirlætislegar skoðanir sínar á 

móður sinni: 
[I have] always been indulgent with my mom, amused by her, even a little 
condescending to her. [...] I was a very different person from my mother. Someone 
thoughtful and cautious. The responsible one, the grown-up. That’s how I saw 
myself. (New Moon 45) 
 

Skáldsagan vill gera lesandanum grein fyrir því hversu ólíkar mæðgurnar eru og 

persónurnar eru mjög meðvitaðar um það. Bella hefur mestar áhyggjur af því hvað 

karlmönnunum finnst um sig, og það má jafnvel túlka það sem svo að allt sem hún 

gerir sé í algerri andstæðu við það sem móðir hennar myndi gera. Þegar Bella lendir í 

erfiðum aðstæðum hugsar hún aldrei til þess hvernig móðir hennar myndi takast á við 

sömu aðstæður.  

Bella hugsar nær aldrei til móður sinnar. Hún talar um móður sína við aðrar 

persónur og er í tölvupóstasamskiptum við hana sem sendir hana nær algerlega út 

fyrir jaðarsjón lesanda. Í verkum sínum talar Hilary S. Crew um hvernig lesandinn 

kynnist móðurinni í gegnum dótturina (Crew 2000, 23). Renée fær sjaldan að tala sjálf 

í bókunum, og þá sjaldan sem hún gerir það heyrist rödd hennar í gegnum túlkun 

Bellu. Lesandinn á erfitt með að setja sig í spor móðurinnar og hefur tilhneigingu til 

að samsvara sig við Bellu.  

Með því að vorkenna móður sinni fyrir kjánaskap og viðbjargarleysi á Bella 

það þó til að gefa lesandanum aðra sýn á móðurinni. Þvert á lýsingar Bellu er móðir 

hennar gædd móðurlegu innsæi og fær lesandi það stundum á tilfinninguna að hún 

þekki Bellu betur en Bella þorir að viðurkenna: 
“Bella?” my mother asked [...] “I’m worried about you... and Edward.” [...] “There’s 
something ... strange about the way you two are together.” “The way he watches you 
– it’s so ... protective. Like he’s about to throw himself in front of a bullet to save you 
or something.” [...] “It’s just different. He’s very intense about you ... and very 
careful. I feel like I don’t really understand your relationship. Like there’s some 
secret I’m missing ...” [...] Something about her simple view of the world cut through 
all the distractions and pierced right to the truth of things. (Eclipse 66-68) 
 

Ef til vill er það ein af ástæðum þess að Bella á auðvelt með að flytja frá móður sinni 

til föður síns, sú staðreynd að hann hefur lítil sem engin afskipti af henni og gefur 

henni frelsi til að gefa sig nær truflunarlaust að Edwardi. Samkvæmt Hilary S. Crew 

og hefðbundnum freudískum kenningum um þroskaskeið unglinga, þarf stúlka að slíta 

sér undan því takmarkandi sjálfstæði sem móðirin veitir og snúa sér að föður sínum 

og gæti það einnig verið ein af ástæðunum fyrir þörf Bellu að flytja frá móður til 

föður á unglingsárum sínum (Crew 2000, 74). Renée tvínónar hins vegar ekkert við að 

skipta sér af sambandi Bellu og Edwards og vindur sér beint að efninu. Hún lýsir yfir 

áhyggjum sínum á sambandi þeirra. Þegar hún fær að tala í bókunum sést hve íhugul 

Renée er, en hún stoppar á milli setninga og gefur sér tíma í að tjá sig.  Bella túlkar þó 

þetta hik sem dæmi um barnslegan huga hennar og talar um að það sé einföld sýn 

Renée á heiminn. 

Bella er í grunninn hetja gærdagsins en það má segja að hún er örlítið flóknari 

en svo. Hún er gamaldags hetja sem setur ástvini sína í forgang, hún veit hvað hún vill 

og beinir lífi sínu á þá braut sem leiðir að því sem hún þráir hvað mest. Fórnfýsi 

hennar er yfirlýsing hennar á ást sinni í garð Edwards, en hún er tilbúin til að ganga 

burt frá öllu því sem hún þekkir, og gefa sig fullkomlega að ástinni sinni. Þrátt fyrir 

umhyggju hennar í garð móður sinnar, leitast Bella við því að vera frábrugðin henni 

og reynir þannig að fullkomna hlutverk sitt sem eiginkona og verður hetja 

hversdagsins. 

Katniss Everdeen: kvenhetjur og manndómsvígslur 

Eftir útgáfu bókanna og kvikmyndanna í Twilight bókaflokknum, beindust augu 

þyrstra fantasíulesenda að jafnaldra Bellu, Katniss Everdeen í The Hunger Games 

þríleiknum. The Hunger Games kom út árið 2008, Catching Fire 2009 og Mockingjay 

2010 og árið 2012 var höfundurinn Suzanne Collins orðin mest seldi höfundur á 

Amazon Kindle sölusíðunni. Katniss hefur vakið gríðarlega athygli og hafa bækurnar 

um hana verið þýddar yfir á íslensku af Magneu J. Matthíasdóttur, Hungurleikarnir 

(2011), Eldar kvikna (2012) og Hermiskaði (2012). Fyrstu tvær sögurnar hafa verið 

kvikmyndaðar og er beðið eftir þeirri seinustu, Mockingjay með mikilli eftirvæntingu, 

en hún verður ekki frumsýnd fyrr en í lok árs 2014 og þá í tveimur hlutum. 

Sagan gerist í fjarlægri framtíð í Bandaríkjunum Norður Ameríku sem hefur 

þróast í landið Panem. Landinu er skipt í tólf umdæmi og eina höfuðborg, Capitol. 

Katniss er veiðimaður í skóginum kringum tólfta umdæmi og sér fjölskyldu sinni fyrir 

mat með hjálp vinar síns, Gale. Samband hennar og móður hennar er stirt eftir að 

móðir hennar féll í alvarlegt þunglyndi þegar Katniss og systir hennar voru 

smástelpur. Katniss býður sig fram til að taka þátt í Hungurleikunum svokölluðu í 

stað systur sinnar Prim. Hungurleikarnir eru haldnir árlega af yfirvöldum í Capitol, en 

í þeim eru tveir unglingar af hvoru kyni valdir af handahófi úr öllum umdæmum tólf 

til að berjast uppá líf og dauða. Í fyrstu bókinni eru Katniss og strákur að nafni Peeta 

Mellark flutt til höfuðborgarinnar til þess að taka þátt í keppninni og eftir miklar 

þolraunir standa þau tvö eftir sem sigurvegarar og eru þau fyrsta parið til að sigra 

keppnina frá upphafi.  

Í annarri bók sagnaflokksins, Catching Fire eru Katniss og Peeta send af 

höfuðborginni í kynningarferð um umdæmin, en eftir atburði fyrstu bókarinnar ríkir 

mikill byltingarandi í umdæmunum, uppþot sem eru að þróast í uppreisn gegn 

höfuðborginni Capitol. Katniss og Peeta eru svo send aftur á leikvanginn, tilraun 

Capitol að drepa skötuhjúin til að bæla niður uppreisnina sem er í uppsiglingu. Í 

þessum Hungurleikjum vex umhyggja Katnissar fyrir Peeta og þróast vinátta þeirra 

yfir í raunverulegt ástarsamband, sem fær hana til að hafa áhyggjur af Gale, 

trúnaðarvininum úr skóginum heima. Í seinustu og þriðju bókinni Mockingjay brýst út 

uppreisn í öllum umdæmunum og sýnir Katniss hetjulund sína með því að gegna 

hlutverki sem birtingarmynd uppreisnarinnar. Katniss finnur fyrir móðurleysi sínu í 

öllum þrem bindum vókaflokksins og leitar stöðugt að staðgengli hennar, í 

samböndum sínum við Gale og Peeta. 

Þrátt fyrir að skáldsagnaflokkurinn sigli undir því flaggi að vera ástarsaga, á 

Katniss erfitt með að gefa sig fullkomlega að karlmönnunum í lífi sínu og kennir oft 

ytri aðstæðum um að geta ekki elskað þá. Hún þykist vita hvað ást er eftir að hafa 

horft uppá móður sína visna upp eftir lát eiginmanns síns og gæti það verið ástæða 

þess að hún haldi aftur af sér. Tveir menn berjast um ástir Katnissar en strax í upphafi 

ákveður hún að vilja ekkert með dæmigerð kvenhlutverk að gera, líkt og að finna sér 

eiginmann og eignast börn. 
“I never want to have kids,” I say. “I might. If I didn’t live here,” says Gale. [...] 
Besides,  if he wants kids, Gale won’t have any trouble finding a wife. He’s good-
looking, he’s strong enough to handle the work un the mines, and he can hunt. (The 
Hunger Games 9) 
 

Katniss sinnir hlutverkum karlmanns, líkt og að skaffa mat á borðið fyrir systur sína 

og móður, en bogfimi hennar má telja til karllægra eiginleika. Það má segja að 

Katniss gangist við karlmannshlutverki til þess að eiga möguleika á því að lifa af. 

Hugrekki hennar er skilgreint út frá afrekum sem ná út fyrir þau sem eru einskorðuð 

við kyn hennar.  

Katniss kýs einveru framyfir félagsskap annarra og stendur sig vel þannig, en 

þó viðurkennir hún það að hún er betri með hjálp annars aðila. 
I think of Gale without me.  Both of us can hunt alone, but we’re better as a pair. [...] 
having a partner lightened the load, could even make the arduous tasks of filling my 
family’s table enjoyable. (The Hunger Games 104) 
 

Sagan segir frá djúpstæðri biturð og reiði Katnissar í garð móður sinnar fyrir að hafa 

yfirgefið hana og systur sína á neyðartímum, þegar þær virkilega þurftu á umhyggju 

móður að halda. En þrátt fyrir reiðina og tortryggnina á Katniss það til að hugsa til 

móður sinnar og er þannig í raun aldrei einsömul í leikvangi Hungurleikanna.  

Katniss gegnir hlutverki karlmanns og lifir í karllægum heimi, en móðir 

hennar er raddlaus og nafnlaus. Einungis er vísað til hennar sem ,,móðir“ og hún 

bregst móðurhlutverki sínu gjörsamlega í bókaflokknum, þegar hún yfirgefur Prim og 

Katniss eftir að faðir þeirra fellur frá í hræðilegu námuslysi. Það má segja að móðirin 

verður nær barnlaus (Rich 251), en Katniss tekur ekki einungis við hlutverki föðurins 

að sjá heimilinu farborða, heldur einnig við móðurhlutverkinu að veita Prim þá hlýju 

og umönnun sem hana skortir frá móður þeirra. 

I was terrified. I suppose now that my mother was locked in some dark world of 
sadness, but at the time, all I knew was that I had lost not only a father, but a mother 
as well. At eleven years old, with Prim just seven, I took over as head of the family.” 
(The Hunger Games 25) 
 

Í heiminum sem Katniss býr við, er ekki búist við því að giftar konur séu á 

atvinnumarkaðinum og konum er alfarið haldið frá því að vinna í kolanámunum í 

umdæminu þar sem kol er aðalútflutningsvaran. Þessi hlutverkaskipting kynjanna 

verður augljós þegar litið er á lífshlaup mæðranna í bókaflokknum. Móðir Gale missir 

eiginmann sinn og situr uppi með þrjá syni og einn á leiðinni. Fram að dauða 

eiginmannsins er hún ekki útivinnandi en tæpri viku eftir fæðingu yngsta barnsins 

finnur hún vinnu sem þvottakona hjá heldra fólki (Catching Fire 7). Móðir Katnissar 

virðist einnig hafa yfirgefið vinnumarkaðinn við giftingu. Áður en hún hittir 

barnsföður sinn, vinnur móðir Katnissar í apóteki foreldra sinna. Hún hættir að vinna 

þegar Katniss fæðist. Þegar maður hennar ferst í námuslysinu, leitar móðir Katnissar 

sér þó ekki að vinnu, ólíkt móður Gale. Katniss þarf því að taka við hlutverki foreldris 

eftir lát föður síns, hlutverki skaffarans, þegar á því var mest þörf. 

Móðirin hefur kuldalega og óþægilega nærveru í fyrstu bók bókaflokksins, 

The Hunger Games en í annarri bókinni Catching Fire fær lesandinn að kynnast nýrri 

hlið á henni. Móðirin hefur nú tekið að sér að sjá um heimilið, en þó hefur hún ekki 

enn endurheimt vald heimilisins og traust dætra sinna. Hún sinnir einhvers konar 

þernuhlutverki og sér um þrif og viðhald á nýju heimkynnum þeirra mæðgna sem 

sigur Katnissar í Hungurleikunum hefur veitt þeim. Móðirin reynir hvað hún getur til 

að sanna sig fyrir Katniss, sem er enn yfirvaldið og heldur áfram sjá heimilinu 

farborða. Lesandi þarf enn að styðjast við það sem Katniss segir um móður sína en 

móðirin hefur þó öðlast meiri rödd en í bókinni á undan. Þegar Gale leitar skjóls á 

heimilinu, alvarlega særður, sýnir móðirin loksins hvað í henni býr og fær lesandi að 

vita aðeins meira um hæfileika hennar, en hún var áður en hún giftist einn færasti 

græðari (e. healer) umdæmisins (The Hunger Games 7-8). Hér brýst fram í henni áður 

tapað yfirvald, þegar Katniss getur ekki séð um Gale og móðir hennar tekur við 

umönnun hans (Catching Fire 107). Katniss á þó erfitt með að treysta móður sinni og 

þarf að fjarlægja hana frá Gale til þess að móðirin geti séð um hann. 

Samband þeirra mæðgna og fortíð er þyrnum stráð og á Katniss alltaf erfitt 

með að treysta móður sinni fullkomlega. Það má segja að Hungurleikarnir hafi ekki 

einungis verið keppni uppá líf og dauða heldur einnig einhvers konar 

manndómsvígsla Katnissar þar sem hún þroskast og lærir að skilja mikilvægi 

fjölskyldutengsla í gegnum ofbeldi. Í raun er Katniss ekki að berjast fyrir sínu eigin 

lífi heldur fyrir lífi fjölskyldu sinnar. Hún hefur ekki áhyggjur af lífi sínu í leikunum 

og það sem drífur hana áfram er móðir hennar og litla systir hennar, Prim: 

Who cares what they do to me? What really scares me is what they might do to my 
mother and Prim, how my family might suffer now because of my impulsiveness. 
Will they take their few belongings, or send my mother to prison and Prim to the 
community home, or kill them? (The Hunger Games 98) 
 

Þegar The Hunger Games er lesin, má sjá þessa undirliggjandi þrá eftir móður sinni 

hjá Katniss, en þegar hún er í vanda stödd, hugsar hún til þess hvernig móðir hennar 

myndi takast á við sömu aðstæður. Þegar Katniss finnur Peeta særðan og þarf að 

hjúkra honum reynir Katniss að ímynda sér hvað móðir hennar græðarin myndi gera 

og ber enn einhverja aðdáunarlotningu fyrir hæfileikum móður sinnar (The Hunger 

Games 170-171). 

Í annarri bókinni, Catching Fire er augljóst að Katniss hefur þroskast eftir 

Hungurleika fyrstu bókarinnar og hún hleypir móður sinni meðvitað nær sér. Katniss 

hefur áttað sig á því hve mikið hún þráir ást móður sinnar og er meðvitað farin að 

setja sig í spor hennar. 

Since I’ve been home I’ve been trying hard to mend my relationship with my mother. 
Asking her to do things for me instead of brushing aside any offer of help, as I did for 
years out of anger. Letting her handle all the money I won. Returning her hugs 
instead of tolerating them. My time in the arena made me realize how I needed to 
stop punishing her for something she couldn’t help, specifically the crushing 
depression she fell into after my father’s death. Because sometimes things happen to 
people and they’re not equipped to deal with them. Like me, for instance. Right now. 
(Catching Fire 29) 
 

Klippt er á sáttarferð mæðgnanna þegar Katniss er kölluð aftur á 

Hungurleikaleikvanginn og er hún þar með endanlega afmæðruð. 

Þroskaferð Katnissar í Hungurleikunum sjálfum jók skilning hennar á hegðun 

móður sinnar þegar hún skildi Katniss og systur hennar Prim eftir varnarlausar gegn 

vægðarleysi umheimsins. Rich ræddi það í verki sínu Of Woman Born: Motherhood 

as Experience and Institution, hvernig reiði barnsins til móðurinnar verður aldrei 

afmáð en þrátt fyrir að geta fundið til með móður sinni og verið reið fyrir hennar 

hönd, mun reiði hennar í garð móður sinnar, ávallt vera undirliggjandi (Rich 224). 

Katniss upplifði það að verða ,,afmæðruð“ (e.unmothered) og leggur það grunninn að 

flóknu sambandi dóttur og móður. Þrátt fyrir tilraunir þeirra til að bæta sambandið, 

munu sárin aldrei gróa og sambandið verða heilt aftur sökum þess gríðarlega 

trúnaðarbrests sem orðið hefur þegar móðirin yfirgaf dætur sínar tvær.  

Móðurtengsl í örmum karlmanna 

Í kjölfar þess að verða afmæðruð leitar Katniss að staðgengli móðurinnar og finnur 

hann í örmum karlmanna. Hún heldur fyrst um sinn að hún hafi fundið ástina með 

Gale (The Hunger Games 106) en þegar Rich talar um staðgengil móður, þá bendir 

hún á þörf dótturinnar fyrir að finna fyrir móðurlegu öryggi og umhyggju, umhyggju 

sem Katniss skorti frá ellefu ára aldri. Rich nefnir sem dæmi að sumar konur gifti sig í 

leit að móður sinni (Rich 242-3) og getum við sagt að þörf Katnissar fyrir móðurlegu 

öryggi leiði hana til Gale og síðar Peeta. Katniss lýsir því hvernig hún hefur látið 

varnir sínar falla og segir að hún hafi ekki fundið til öryggistilfinningu eftir að faðir 

hennar dó fyrr en hún lá í örmum Peeta (Catching Fire 285).  

Þrátt fyrir að vera stillt upp sem óvenjuleg stúlka sem brýst út úr kynhlutverki 

sínu, uppfyllir Katniss þá eiginleika sem einkenna ferð stúlku í fullorðinsheim kvenna 

(e. womanhood) (Hirsch 44). Allar fyrstu tilfinningar Katnissar um traust og 

ósjálfstæði til móður sinnar flytjast yfir á karlmenn, ástamt erótík og samkennd með 

öðrum: 

But institutionalized heterosexuality and institutionalized motherhood demand that 
the girl-child transfer those first feelings of dependency, eroticism, mutuality, from 
her first woman to a man, if she is to become what is defined as a “normal” woman – 
that is, a woman whose most intense psychic and physical energies are directed 
towards men. (Rich 219) 
 

Katniss kemst í hóp ,,venjulegra“ kvenna sem beina áköfustu sálar- og líkamsorku 

sinni að karlmönnum, en hún beinir þeim að Gale og Peeta.  

Sá sem á fullt traust Katnissar í fyrstu er Gale, en þau eru sem einn hugur í 

veiðiferðum sínum þar sem kraftar þeirra í sameinast. Þau eru miklir trúnaðarvinir og 

má vera að ástæða þess að þau nái vel saman og samsvara hvort öðru sé sú að þau 

misstu bæði feður sína í sama námuslysinu og bæði hafa sömu skyldum að gegna 

gagnvart afdrifum fjölskyldna sinna. Þegar Katniss er valin sem fulltrúi tólfta 

umdæmisins í Hungurleikunum átta þau sig á hve djúpar tilfinningar þeirra í garð 

hvors annars, séu í raun (The Hunger Games 34). Katniss hefur áður vegið og metið 

Gale sem gott eiginmannsefni en hefur sætt sig við þann möguleika að hann verði 

aldrei hennar maki (The Hunger Games 9). Í sjálfum leikunum hugsar hún oft til Gale 

og reynir að gera sér í hugarlund hvernig er fyrir hann að vera einn í skóginum og 

veltir því fyrir sér hvort hann sakni hennar.  
Gale gave me a sense of security I’d lacked since my father’s death. [...] But he 
turned into so much more than a hunting partner. He became my confidante, someone 

with whom I could share thoughts I could never voice inside the fence. In exchange, 
he trusted me with his. Being out in the woods with Gale ... sometimes I was actually 
happy. I call him my friend, but in the last year it’s seemed too casual a word for 
what Gale is to me. [...] I just miss him. And I hate being so alone. Does he miss me?  
He must. (The Hunger Games 106) 
 

Ást þeirra er strax fordæmd þar sem hún þarf að gera upp ást til Peeta til þess að lifa 

af jafnt innan leikvangsins sem og utan þess. Auk þess brýtur Gale traust hennar sem 

staðfestir enn og aftur að þau eru ekki sálufélagar og Katniss getur einbeitt sér að 

Peeta. 

En lífið tekur miklum skakkaskiptum fyrir Katniss innan leikvangsins og þarf 

hún að gefa hug sinn allan í sýndarsamband hennar og Peeta. Hún er ekki viss um 

tilfinningar sínar gagnvart honum og á erfitt með að leggja fullkomið traust á hann þar 

sem hann virðist á tímabili snúast gegn henni. Það má segja að hún hreinlega leyfi sér 

ekki að skilgreina þessar tilfinningar til fulls því hún telur að annað hvort þeirra eða 

bæði muni deyja í lok leikanna, einungis einn sigurvegari getur staðið eftir í lok 

Hungurleikanna. Ein ástæða fyrir blendnum tilfinningum Katnissar er sú að henni 

finnst hún standa í stórskuld við Peeta sem hún þolir ekki og á hún erfitt með að 

treysta góðmennsku hans sökum þessa (The Hunger Games 30). 
I can’t help comparing what I have with Gale to what I’m pretending to have with 
Peeta. How I never question Gale’s motives while I do nothing but doubt the latter’s. 
It’s not a fair comparison really. Gale and I were thrown together by a mutual need to 
survive. Peeta and I know the other’s survival means our own death. How do you 
sidestep that? (The Hunger Games 107) 
 

Katniss ber saman sambönd sín við Gale og Peeta og á erfitt með að komast að 

fullnægjandi niðurstöðu. Meðan á leikunum stendur áttar hún sig á því að það stafar 

engin hætta af Peeta (The Hunger Games 234) og leggur hún mikið á sig til að reyna 

að bjarga honum frá dauða eftir að leikreglunum er breytt og tveir frá sama umdæmi 

eiga kost á að sigra (The Hunger Games 243). Þrátt fyrir að helga sig Peeta í 

leikunum, getur hún þó ekki annað en hugsað um skoðanir Gale á sambandi þeirra. 

Katniss er viss í sinni sök um tryggð Gale við hana og finnst henni hún vera að svíkja 

hann með því að þykjast vera ástfangin af Peeta (The Hunger Games 267). 

En smám saman hættir Katniss að gæla við þá hugmynd að stofna til 

ástarsambands með Gale og hugur hennar leitar æ oftar til Peeta. Í Hungurleikunum í 

annarri bók bókaflokksins, Catching Fire, sjást enn skýrar þær hráu tilfinningar sem 

Katniss ber til Peeta og þörf hennar til að reyna að bjarga honum hefur breyst frá því 

að borga skuld yfir í að bera hreina og skilyrðislausa umhyggju fyrir honum. Peeta 

hefur nú fullkomlega bæst í hóp með Prim og Gale, í hóp þeirra sem Katniss þykir 

sem vænst um og vill halda verndarhlíf yfir. Það eina sem kemst að í huga hennar eru 

áhyggjur hennar um Peeta og þegar henni er bjargað úr hringiðu leikanna og hún 

uppgötvar að Peeta var tekinn til fanga af höfuðborginni Capitol verður hún frávita af 

áhyggjum (Catching Fire 361). Uppgerð ást breytist smám saman í alvöruást, eða 

hvað? 

Peeta vex í áliti hjá Katniss og má segja að sameiginleg reynsla þeirra af 

hörmungum Hungurleikanna, hafi sameinað þau. Peeta tekur stað Gale sem mesti 

trúnaðarvinur Katnissar, sá sem hún treystir mest (The Hunger Games 285). Einnig 

má segja að Peeta sé aftur að breytast í bjargvætt hennar í lífinu utan Hungurleikanna 

og hefur Katniss látið varnir sínar niður þar sem hún greinilega þráir að hafa einhvern 

sér til halds og trausts, einhvern til að veita öxl sem hún getur hallað sér að. Peeta 

þarfnast Katnissar til að lifa af, hvort sem það er á leikvangi Hungurleikanna eða 

lífsins í sjálfu sér, og Katniss þarfnast Peeta til að finna fyrir því að vera elskuð, að 

einhver þarfnast hennar. Þau lifa hvort fyrir annað. 

Katniss er lokuð söguðersóna og passar sig á því hverjum hún hleypir nærri 

sér. Hún hefur lent í mörgum erfiðleikum í lífi sínu og þeir sem hún elskar hafa nánast 

allir brugðist henni. Í kjölfarið á hún erfitt með að treysta fólki. Sú eina sem hún 

treystir fullkomlega er hún sjálf og hún þekkir styrkleika sína, sem er ef til vill ástæða 

þess að hún kýs það að vera ein og líður best þannig. 

Hæfni Katnissar með boga og örvar skilgreinir á einhvern hátt sjálfstæði 

hennar þar sem hún getur verið frjáls og fullkomlega með sjálfri sér í skóginum. Hún 

er hörð af sér og nær ósnertanleg í einangrun trjánna, burtu frá volæði heimkynnanna 

og kvíðanum fyrir því að koma heim í hús móður sinnar, þar sem hún þarf að setja 

upp ákveðna varnargrímu í nafni vantrausts. En hún á erfitt með að bera traust til 

annarra. Allir sem Katniss hefur elskað hafa brugðist henni eða yfirgefið á einn eða 

annan hátt. Faðir hennar brást henni með því að deyja; móðir hennar brást henni þegar 

þær mæðgur og systir hennar stóðu frammi fyrir hungursneyð; Peeta brást henni 

snemma í fyrstu Hungurleikunum þegar þegar hann sló sig saman með 

andstæðingunum og svo í lok bókaflokksins aftur þegar hann var heilaþveginn gegn 

henni; Gale brást henni þegar hann varð valdur að dauða Prim; Prim brást henni með 

því að deyja og þannig yfirgefa hana; og að síðustu brást móðir hennar henni aftur 

þegar hún sneri ekki aftur með henni í tólfta umdæmi, heldur varð eftir í Capitol sem 

hjúkrunarfræðingur. Eftir dauða Prim og eftir að hafa endurheimt sína eigin færni og 

getu til að sjá um sig sjálf, þarfnast móðirin ekki dóttur sinnar Katnissar lengur og 

klippir sig þannig algjörlega út úr lífi hennar. 

Katniss er bjargarlaus án ástvina. Skáldsagan gerir lesendum ljóst að Katniss 

er óvenjuleg að taka að sér karlahlutverk. Katniss virðist hafa skilgreint sig útfrá því 

að vera framfærsla heimilisins og þegar hennar er ekki lengur þörf, á hún erfitt með 

að fóta sig: 
What am I going to do? Is there any point in doing anything at all? My mother, my 
sister, and Gale’s family are finally safe. [...] Of course, I hate the Capitol, but I have 
no confidence that my being the Mockingjay will benefit those who are trying to 
bring it down. How can I help the districts when every time I make a move, it results 
in suffering and loss of life? (Mockingjay 11) 
 

Katniss finnur fyrir tilgangsleysi sínu nú þegar það sem var áður drifkraftur hennar og 

ástæða fyrir að halda lífi, að sjá um Prim og móður sína, er ekki lengur þörf á, því þær 

eru ekki jafn bjargarlausar og þær voru. Þær geta séð um sig sjálfar, móðir hennar 

hefur opnað apótek og Prim hefur þroskast heilmikið eftir sigur Katnissar í 

Hungurleikunum. Katniss finnst hún bara vera fyrir og að nærvera hennar sé öllum til 

ama og trafala fremur en til aðstoðar. Hún lendir í tilvistarkreppu og á erfitt með að 

finna tilgang með lífinu og snýst í raun öll seinasta bókin, Mockingjay um það hvernig 

Katniss er að reyna að átta sig á hlutverki sínu eftir Hungurleikanna og uppreisnina. 

Manndómsvígsla Katnissar og gangur hennar til manndóms er brösóttur og 

uppfullur af hindrunum sem hún þarf að komast yfir. Hún veit ekki hvað hún vill og 

lætur það öðrum eftir að taka ákvarðanir fyrir sig og kemst hún upp með það í fyrstu 

að lifa fyrir aðra en sjálfa sig. Forgangur hennar í lífinu er aldrei hún sjálf og hefur 

hún ekki mikið álit á sjálfri sér og ber sig oft saman við móður sína og systur sem 

henni finnst vera hæfari en hún í öllu. Það eina sem Katniss er viss um er eigin hæfni 

til að afla til matar með boga og örvastæði föður síns og hefur hún alltaf góða vissu 

um hver hún sé þegar hún heldur til veiðar. Það er líkt og hún skilgreini sig útfrá 

þessari hæfni þar sem hún geti ekki speglað sig við móður sína vegna móðurleysis 

(Heroine Crew 2) og er þá ekki furða að hún finni sig gagnslausa þegar ekki er lengur 

lífsnauðsynleg þörf á bogfimi hennar. 

 Tilfinning Katnissar á gagnsleysi sínu litar einnig skoðanir hennar á framtíð 

sinni, en hún vill ekki eignast börn. Ástæðuna segir hún vera sú að hún vilji ekki fæða 

börn inn í þann sorglega heim sem hún búi í (The Hunger Games 9, 298) og er hún 

svo staðráðin í þessar framtíðaráætlanir að hún tjáir sig um það bæði við Gale og 

Peeta.  

I know I’ll never marry, never risk bringing a child into the world. Because if there’s 
one thing being a victor doesn’t guarantee, it’s your children’s safety. My kids’ 
names would go right into the reaping balls with everyone else’s.  And I swear I’ll 
never let that happen. (The Hunger Games 298) 
 

Eftir uppreisnina og dauða Prim, á Katniss í enn meiri vandræðum með að finna 

tilgang í lífi sínu, og þjáist í raun af einhvers konar þunglyndi og krónískum 

martröðum um öll dauðsföll sem hún hefur orðið vitni að. En þrátt fyrir allt stendur 

Peeta ávallt við hlið hennar og eftir fimmtán ára fortölur nær hann að sannfæra hana 

um að eignast börn. 

 Í lokakaflanum er Katniss orðin að móður sinni, móðurlaus og afmæðruð á 

nýjan leik þar sem hún sinnir börnum sínum tveimur ekki með heilum hug. Hún situr 

yfirleitt tímunum saman fyrir framan arineldinn og hugsar um dýrðardagana, dagana 

þegar hún arkaði frjáls í skóginum við veiðar í leit að fæði fyrir fjölskyldu sína. 

Katniss virðist þakklát Peeta fyrir að hugsa um hana, en það eina sem hún getur veitt 

honum eru börnin, börnin sem hún vildi ekki eignast frá upphafi.  

Katniss hefur tapað eigin sannfæringu og hugsjón og sjálfið hefur rofnað frá 

henni þar sem hún lifir lífinu samkvæmt öðrum í stað þess að lifa fyrir aðra. Tengslin 

sem hún hefur myndað við Peeta eru þau einu sem hún hefur við aðra manneskju eftir 

að Prim dó og móðir hennar yfirgaf hana fyrir fullt og allt. Þrátt fyrir að allir 

Hungurleikaleikvangar séu í rúst, fær hún enn martraðir sem hún kvíðir fyrir að 

útskýra fyrir börnum sínum. Af ótta við að gleyma og á sama tíma við að muna, býr 

Katniss til úrklippibók sem minnir hana á skelfilegu tímana í Hungurleikunum og 

uppreisninni.  
The promise that life can go on, no matter how bad our losses. That it can be good 
again. And only Peeta can give me that. [...] Peeta says it will be okay. We have each 
other. And the book. We can make them understand in a way that will make them 
braver. But one day I’ll have to explain about my nightmares. Why they came. Why 
they won’t ever really go away. I’ll tell them how I survive it. I’ll tell them that on 
bad mornings, it feels impossible to take pleasure in anything because I’m afraid it 
could be taken away.The promise that life can go on, no matter how bad our losses.  
That it can be good again.  And only Peeta can give me that. (Mockingjay 371-373) 
 

Katniss er hrædd um að öryggið sem hún búi við með Peeta og börnum sínum sé 

falskt og af ótta við að missa allt frá sér, á hún erfitt með að gleðjast yfir því. Hún 

hefur í raun tapað sjálfinu og í stað þess að losna undan óttanum við að börn hennar 

muni taka þátt í Hungurleikunum, hefur óttinn náð fótfestu í sál hennar og kemur enn 

í veg fyrir að hún nái að tengjast annarri manneskju sterkum böndum. Hún hefur í 

raun ekki náð að komast út, hún er enn föst í leikvangi Hungurleikanna. 

 Katniss sem hetja tileinkar sér hlutverk karlmanns og er hún talin hugrökk og 

sterk því gjörðir hennar og afrek ná út fyrir þau sem eru dæmigerð fyrir hennar kyn. 

Hún þekkir sjálfa sig og hvers hún er fær en hún kemst aldrei að því hvað hún vill. 

Katniss er sterk en samt gífurlega brothætt. Eftir að móðir hennar yfirgaf hana á hún 

erfitt með að treysta öðrum en sjálfri sér og litar það allt hennar líf uppfrá því. 

Hápunktur lífs hennar eru Hungurleikarnir sjálfir og uppreisnin, en svo virðist sem líf 

hennar hafi ávallt snúist um þá viðburði og á hún því erfitt með að fóta sig í lífinu 

eftir að þeim lýkur. Eiga allir í kringum hana erfitt með að koma henni fyrir þar sem 

hún hefur þegar þjónað tilgangi sínum. Katniss er hetja sem er hlutgerð og notuð þar 

til notagildi hennar er útrunnið og samfélagið hefur ekki lengur þörf fyrir hana. 

 

Að lokum 

Söguhetjur bókaflokkanna Twilight eftir Stephenie Meyer og The Hunger Games eftir 

Suzanne Collins eiga margt sameiginlegt. Báðar kvenhetjur eru á sama aldri, sextán til 

sautján ára, sem er erfiður aldur þar sem þær eru ekki enn löglega sjálfstæðar heldur 

þurfa að hlýða foreldrum sínum í einu og öllu. Feður þeirra beggja hafa verið fjarlægir 

á einhverjum tímapunkti í lífi þeirra. Foreldrar Bellu skildu og eftir skilnaðinn sá hún 

föður sinn sjaldan og faðir Katnissar dó þegar hún var ung. Söguhetjurnar tvær alast 

upp með mæðrum sínum og leita báðar að karlkyns fyrirmyndum utan fjölskyldunnar. 

Þær eiga stráka sem vini fremur en stelpur, og þegar þær eignast stúlkuvinkonur, 

fuðrar sá vinskapur fljótt út.  

Báðar leita þær kalmanna til að gegna hlutverki ástmanns og báðar finna þær tvo, 

einn sem verður að ástmanni þeirra og annar sem gengur þeim í bróðurstað. Sú 

staðreynd rennir enn stoðum undir greiningu Marianne Hirsch að kvenhetjur þurfa á 

bróðurímynd til að konan finni til öryggis um barnleysi og móðurhlutverk, og að hún 

upplifi annars konar samband en ástarsamband (Hirsch 1989, 62). Báðar þurfa að 

finna karlmannsstaðgengil fyrir móðurlega fóstrun, einhvern sem mun opna fyrir þeim 

möguleikana á hefðbundnari skilgreiningu á hetjuskap og þessi staðgengill mun þá 

vera bróðurímyndin (Hirsch 1989, 45). 

Bæði Bella og Katniss hafa slitið sig frá móður sinni, og mæður þeirra eru 

þaggaðar niður í skáldsögunum. Mæður Bellu og Katnissar eru báðar á jaðrinum í 

sögunum og finna dæturnar fyrir þeirri þörf að bjarga þeim á einn eða annan hátt. 

Lesandinn kynnist mæðrunum nær eingöngu gegnum skoðanir stúlknanna og samtöl 

þeirra við aðrar persónur. Lesandinn kynnist móður Bellu í gegnum 

tölvubréfasamskipti og símtöl en hún hugsar sjaldan til móður sinnar en Katniss hins 

vegar hugsar títt til móður sinnar þegar hún lendir í ógöngum. Mæðurnar verða í raun 

raddlausar og valdlausar í gegnum þöggun dætra sinna (Crew 2000, 25). 

Móðir Bellu Swan er lýst sem veiklunda konu sem þarf á sífelldri umönnun að 

halda, konu sem ekki getur sinnt móðurhlutverki sínu. Bella heldur því fram að hún 

hafi ávallt séð um móður sína en ekki öfugt, og telur að ekki sé hægt að skilja við 

móður hennar eina. Það er ekki fyrr en að móðirin giftist að nýju að Bellu finnst tími 

til kominn að færa sig um set og fela móður sína í umsjá nýja eiginmannsins. Þessi 

lýsing á móður Bellu er þó ekki sannreynd í bókaflokknum, en við kynnumst henni úr 

fjarlægð. Móðir Bellu tekur yfirleitt ekki þátt í söguþræði bókanna, hún er ávallt í 

fjarlægð og við heyrum rödd hennar aðeins í gegnum tölvubréf og símtöl við dóttur 

hennar. Af söguþræðinum að marka má geta þess að móðir Bellu er ekki nógu 

fullkomin móðir, hún fórnar ekki eigin hamingju til að sinna dóttur sinni heldur fylgir 

hún nýja eiginmanninum eftir, hvert sem vinnan sendir hann. 

 Það liggur þó enginn vafi á því að móðir Katnissar er algjörlega ófær um að 

sinna móðurhlutverki sínu. Hún er alvarlega þunglynd og sinnulaus, og lokar sig af frá 

heiminum sem kemur í veg fyrir að hún uppfylli hlutverk sitt sem móðir, sem á að 

setja börn sín framar eigin þörfum. Katniss þarf því að fullorðnast hratt til þess að 

geta séð fyrir fjölskyldu sinni og tekur sér bæði móður- og föðurhlutverk gagnvart 

litlu systur sinni, Prim. Katniss lýsir því einmitt að þegar faðir hennar dó, missti hún 

ekki einungis föður, heldur einnig móður. Móðir Katnissar, líkt og Renée móðir 

Bellu, fullnægir ekki móðurhlutverki sínu. Hún sinnir ekki einu sinni lágmarksþörfum 

dætra sinna og má segja að hún verði barnlaus um leið og dætur hennar verða 

móðurlausar (Rich 251). 

Marianne Hirsch talar um það að fjarvera og þöggun móður ræni kvenhetjunni 

mikilvægum þroska og þróun sem myndi leiða að hennar innleiðingu í heim kvenna 

(e.womanhood) (Hirsch 44). Mæður kvenhetjanna eiga erfitt með að sjá um sig og 

sína og þurfa stelpurnar því að taka við ákveðnu umönnunarhlutverki ungar að aldri. 

Þær lifa fyrir aðra, jafnt fyrir foreldra, systkini sem og karlmenn, og setja sjálfa sig 

aldrei í fyrsta sæti. Mæðurnar eru þaggaðar og gera Bella og Katniss allt sem í valdi 

sínu stendur til að láta heyrast í sér. Þeirra raddir eru heyrðar og samsamar lesandinn 

sig við þær í stað móður þeirra.  

Munur á kvenhetjum 
Bella Swan og Katniss Everdeen eiga margt sameiginlegt, en þær eru jafn ólíkar og 

þær eru líkar. Bella Swan er óræð söguhetja, hetja sem í sífellu afneitar hetjuhlutverki 

sínu, eða öllu heldur telur hetjuhlutverk vera heimilisstörf sín og þjónusta hennar við 

karlmennina í lífi sínu. Söguþráður skáldsögunnar grefur einnig sífellt undan 

hetjuskap Bellu. Bella telur sig þurfa að sjá um alla og bjarga öllum, en lendir í sífellu 

í lífsháska þar sem aðrir þurfa að bjarga henni. Bella myndar sér ekki sjálfsmynd á 

eigin forsendum, heldur á forsendum karlmannanna í lífi hennar. Hún eldar, þrífur og 

þvær fyrir pabba sinn til að vera hin fullkomna húsfreyja fyrir hann og gerir lítið 

annað en það og að læra til að vera hinn fullkomni nemandi. Síðar meir, þegar hún 

verður ástfangin af Edward og kynnist fjölskyldu hans, reynir hún að umbreyta sér þar 

til hún passar inn í þá fjölskyldu. 

 Það sem drífur Katniss áfram er annað. Hún neyðist til að breyta sér á þann 

hátt að vera sú sem sér fjölskyldu sinni farborða. Hún brýst út úr hefðbundna 

kvenhlutverkinu og starfar utan heimilisins við iðju sem faðir hennar kenndi henni, 

veiðar. Katniss er reyndar svipuð Bellu að því leytinu að þær báðar sjá um að fæða 

fjölskyldu sína. Katniss gerir það með því að afneita hefðbundnu hlutverki kvenna á 

meðan Bella gengst inn í það hlutverk. Katniss veiðir matinn á meðan Bella eldar 

hann. 

Þær eru þó ólíkar að því leytinu til að hetjuskapur þeirra nær ekki yfir sama 

grunninn. Bella verður að hetju með því að afneita móður sinni og leitast við því að 

verða alls ekki eins og hún (mæðrafóbía) á meðan Katniss lítur upp til móður sinnar 

og endar að lokum eins og móðir sín og hættir að vera hetja. Bella veit uppá hár hvað 

hún vill og raðar spilum sínum þannig að hún öðlast allt sem hún þráir að lokum og 

byggir hamingja hennar á því en Katniss lætur það öðrum eftir að ákveða framtíð 

hennar og stjórna lífi hennar sem grefur frekar undan hetjuskap hennar heldur en að 

færa stoðir undir hann. Bella finnur hetjuna í sjálfri sér í gegnum það að annast aðra 

og Katniss öðlast sjálfstæði sitt með því að lifa fyrir aðra en tapar hetjunni í sjálfri sér 

um leið og hún týnir sjálfinu. Báðar kvenhetjur afneita móðurinni með misjöfnum 

árangri þar sem önnur lifir áfram til eilífðarnóns sem hetja en hin hættir sem slík. 

